
“ARGARATA-SANTA KRUTZ”  SL NA-5   I.I.D.E.:              . 
 
       Luz.: 4,350 km  Des.: 50 m  Zail.: 1 Den.: 1½ h. 
 
 Etxalarko inguruetako ibilbidea, herriko bi bazter eder erakusten dituena: Argarata 
errekako zubi txikiak  eta Santa Krutz ermita. 
 
 
IBILBIDEA 
 

- 0,000 km: ETXALAR, herriko plaza (100 m). Zugarramurdirako bide asfaltatua, Jauregieta 
auzoan gora. 

- 0,300 km: Larrapil-Sarriku auzoa. Hemen bereizten da Azkuako bidea (PR NA-12), eskuinetik. 
Zuzen jarraitu, errepidetik. 

- 0,930 km: Orizki auzoa. Tximista errekaren gaineko zubia zeharkatu eta bidea bitan banatzen da: 
zuzen, Zugarramurdirako bide asfaltatua. Ezkerretara jo, harresien arteko galtzadatik (harrizko 
bidea); Etxalar aldera. 

- 1,170 km: Bidegurutzea, eskuinetik Zentinela eta Orainbetatik datorren bidearekin (PR NA-15). 
Zuzen segi, belagien artean, eta 100 m aurrerago Argarata errekaren gaineko harrizko zubia 
zeharkatu eta herrian sartu. 

- 1,410 km: ANTSOLOKUETA AUZOA eta bidea bitan banatzen da. Eskuinetik, Argaratako 
errekako karrika eta bidea (bertatik eta 300 metroko tartean, Azpideko eta Arruako zubiak 
aurkituko ditugu) eta Lakain auzoa eta Usategietarako igoera (PR NA-15). Zuzen jarraitu karrika 
nagusitik, arkitektura herrikoi apaindua erakusten duten etxeen artean; eskuin aldetik, “gurutz-
bideko” gurutzeak eta 200 m aurrerago, ezkerrean, herriko labaderoa eta errotako presa. 

- 1,720 km: Sarako eta Usategietako errepidea; bertatik 50 m eginen dugu Etxalar aldera. Tximista 
erreka zeharkatu baino lehen, errepidea utzi eta eskuinetara jo bide zelai eta zabaletik, herrian 
sartu gabe. Ehun bat metro aurrerago kisulabe bat ikusten da ezkerreko belagiaren barrenean. 

- 2,080 km: “Larraburua” jubilatuen etxea, Iruneko eta Iruñerako errepidearen ondoan. Bertan bi 
aukera ditugu Santa Krutz ermitara ailegatzeko: lehenengoa, seinalizatu gabea, eskuinetara jo 
eta 700 m egin (gehiena bidebazterrik gabe) Urritzokietako bidegurutzeraino; bertan ezkerretara 
jo eta 250 m bide asfaltatutik (bi kisulabe eskuin aldean) egin ondoren, Zubiaundiko zubia 
zeharkatuko dugu, ermitatik 50 metrora; bigarrena, seinalizatua, ezkerretara jo, Tximistako erreka 
zeharkatu eta eskuinetara jo; bide zuzena dugu, hasieran karrika eta gero landa tartean 
ermitaraino. 

- 3,110 km: SANTA KRUTZ ERMITA (90 m), Tximista errekaren ondoan. Inguruan, harrizko 
gurutzeak eta sarrerako arku ikusgarria. Ermita eskuinetik inguratu eta bide zabala igoko dugu, 
“gurutz-bidea” eta gaztainondo gazteen artean; 400 m aurrerago aska, Larrapil etxearen ondoan. 

- 3,635 km: Larrapil-Sarriku auzoko bide asfaltatua (Azkuako igoera, PR NA-12). Bertatik jaitsi, 
ezkerretik. 

- 4,025 km: Etxalarko kanposantua, ehun metro lehenago Fatimako Ama Birjinaren ermita pasatu 
eta gero. Herrigunean sartu eta 120 m geroxeago ezkerretara jo, Irungo errepidetik. 

- 4,350 km: ETXALAR, herriko plaza (100 m), ibilbidearen hasiera eta bukaera.  
 


